
Vishnuproktam Shivarchanopadesham 4

விஷ்ணுப்ரோக்தம் ஶிவார்சநோபதே³ஶம் 4

(ஶிவரஹஸ்யாந்தர்க³தே உக்³ராக்²யே)
தே³வா ஊசு:
விஷ்ணோ வேதா³ர்த²தத்வஜ்ஞ ஶிவபூஜாபராயண ।
கிம் த்⁴யேயம் கிம் பரம் ப்³ரஹ்ம வத³ நிஶ்சித்ய ஸாத³ரம் ॥ 368॥
அக³ஸ்த்ய உவாச
இதி தத்³வசநம் ஶ்ருத்வா விஷ்ணுர்ஹ்ரு’ஷ்ட: க்ரு’தாஞ்ஜலி: ।
ப்ரணம்ய ஶிரஸா ஶம்பு⁴முவாச த்³விஜஸத்தம ॥ 369॥
விஷ்ணு: (உவாச)
ரு’தம் ஸத்யம் பரம் ப்³ரஹ்ம புருஷம் க்ரு’ஷ்ணபிங்க³லம் ।
ஊர்த்⁴வரேதம் விரூபாக்ஷம் விஶ்வரூபம் ப⁴ஜாம்யஹம் ॥ 370॥
ஶிவ ஏவ பரம் ப்³ரஹ்ம ஸச்சிதா³நந்த³விக்³ரஹம் ।
நிலிப்தோ (நிர்மலோ) நிர்கு³ணோ நித்யஸ்துரீய: ஶிவ உச்யதே ॥ 371॥
ஸச்சித்³த⁴நோ நிராகாரோ நிர்த்³வந்த்³வ:ஸ நிராமய: ।
ஸ்ரு’ஜத்யவத்யத்யஸ்மாந்ஸ ப⁴வாஜத்வாத்³யுபாதி⁴பி:⁴ ॥ 372॥
அத்³ரு’ஷ்டேநாஸ்மதா³தீ³நாம் தஸ்யேச்சை²வ ப்ரஜாயதே ।
ப⁴வத்வோபாதி⁴மாஶ்ரித்ய ஸ்ரு’ஜத்யேதஜ்ஜக³ச்சி²வ:॥ 373॥
லீலயைவ ஸ்ரு’ஜத்யஸ்மாநாயாஸோऽஸ்ய ந கஶ்சந ।
ம்ரு’ட³த்வோபாதி⁴மாஶ்ரித்ய பாதி ஸர்வமுமாபதி:॥ 374॥
லீலயைவாவத:ஸர்வம் தஸ்யாயாஸோ ந கஶ்சந ।
ஹரத்வோபாதி⁴மாஶ்ரித்ய ஸ ஹந்த்யஸ்மாந்பிநாகப்⁴ரு’த் ॥ 275॥
ஸ ஹந்த்யஸ்மாँல்லீலயைவ தஸ்யாயாஸோ ந கஶ்சந ।
ஶிவஸ்ய வஸ்துத: க்ரு’த்யம் தஸ்ய நாஸ்த்யேவ ஸர்வதா²॥ 376॥
ததா²பி லீலயைவாஸ்மாந் ஸ்ரு’ஜத்யவதி ஹந்தி ச ।

ஸ்வதந்த்ரஸ்ய மஹேஶஸ்ய ஸர்வஜ்ஞஸ்யாமிதாத்மந:॥ 377॥
ஸ்ரு’ஷ்ட்யாதா³விதராபேக்ஷா நாஸ்தி ஸர்வாத்மநா ஸுரா: ।
ஸ துரீயோऽஸ்மதா³தீ³நாம் ந ப்ரத்யக்ஷ: கதா³சந ॥ 378॥
பரந்து வேத³வேதா³ந்தைஸ்தத்³ரூபமவக³ம்யதே ।
ஶ்ருதிஸ்ம்ரு’திபுராணாத்³யை: ஶிவோऽஸ்தீத்யுச்யதே தத:॥ 379॥
ஶ்ருத்யாத்³யுக்தப்ரகாரேண ஸ ஸேவ்ய:ஸர்வஸாத⁴நை: ।
ஸததம் யைஸ்தபஸ்தப்தம் ப³ஹுதா⁴ ப³ஹுஸாத⁴நை:॥ 380॥
தேஷாமேவ ஶிவே ப⁴க்தி: ஶ்ரத்³தா⁴ சைவோபஜாயதே ।
அநந்தமவ்யயம் ஶாந்தம் ஶிவமக்ஷரமத்³வயம் ॥ 381॥
அவிஜ்ஞாயாந்யதா² ஜ்ஞாத்வா ப⁴வந்த்யத்யந்தது:³கி²தா: ।
ஶிவோ ஹி நிர்கு³ணோऽநந்தஸ்துரீய இதி தீ⁴ரபி ॥ 382॥
ஸஹஸா ந ப⁴வத்யேவ ஸம்ஸாராவிஷ்டசேதஸாம் ।
யேஷாம் ந விஷயாஸக்திர்யே ச நிர்த³க்³த⁴கல்மஷா:॥ 383॥
தேஷாமேவ ஶிவே ப⁴க்தி: ஶ்ரத்³தா⁴ சைவோபஜாயதே ।
த⁴ர்மாஸ்தபாம்ஸி தா³நாநி யாகா³ஶ்ச விவிதா:⁴ ஸுரா:॥ 384॥
ஶிவே ப்ராமாண்யபு³த்³தி⁴ம் ச ஜநயந்தி ந ஸம்ஶய:॥ 385॥
॥ இதி ஶிவரஹஸ்யாந்தர்க³தே விஷ்ணுப்ரோக்தம் ஶிவார்சநமஹிமோபதே³ஶம் 4

ஸம்பூர்ணம் ॥
-॥ஶ்ரீஶிவரஹஸ்யம் ।உக்³ராக்²ய:ஸப்தமாம்ஶ:।அத்⁴யாய: 26கும்ப⁴கோ⁴ணமஹிமாநுவர்ணநம்
। 370-385॥

- .. shrIshivarahasyam . ugrAkhyaH saptamAMshaH . adhyAyaH 26 kumbhaghoNamahimAnuvarNanam

. 370-385..

Notes:

Upon being requested by Deva-s தே³வா:; Viṣṇuவிஷ்ணு tells them that He is worshiping

Śiva ஶிவ and delivers Upadeśa உபதே³ஶ about merits of doing the same.

